
Врз основа на член 50 од Законот за локалната самоуправа („Службен весник на Република Македонија’’ број 05/02),  и во врска со Програмата за активностите во областа на спортот и младите во град Скопје („Службен гласник на Град Скопје“ бр.18/22 и бр.20/23), Градоначалникот на Град Скопје донесе
ПРАВИЛНИК

за изменување и дополнување на Правилникот за начинот, критериумите и постапката за доделување финансиски средства за спроведување програми, проекти и програмски активности на младите од интерес за Град Скопје
I. Во Правилникот за начинот, критериумите и постапката за доделување финансиски средства за спроведување програми, проекти и програмски активности на младите од интерес за Град Скопје бр.08-3504/1 од 04.04.2023 година, се вршат следните изменувања и дополнувања и тоа:

1. Во Глава I. ОПШТИ ОДРЕДБИ членот 1 се менува и гласи „Со овој Правилник се уредуваат начинот, критериумите и постапката за доделување на финансиски средства утврдени во Буџетот на Град Скопје, наменети за спроведување на програми, проекти и програмски активности на младите од интерес за Град Скопје, за дејствување во областа на спортот и рекреацијата, како и во различни области од младинското живење во градот Скопје“.
2. Во Глава III.  НАЧИН НА ОБЈАВУВАЊЕ НА ЈАВНИОТ ПОВИК членот 4 став 1 се менува и гласи „Постапката за доделување на финансиски средства за спроведување на програми, проекти и програмски активности во областа на спортот и младите од интерес за Град Скопје утврдени со Програмата за активностите во областа на спортот и младите во град Скопје („Службен гласник на Град Скопје“ бр.18/22 и бр.20/23), ќе се спроведе со Јавен повик објавен од Град Скопје“.
3. Во Глава III.  НАЧИН НА ОБЈАВУВАЊЕ НА ЈАВНИОТ ПОВИК во членот 4 став 3 зборовите „15 календарски денови“ се менуваат со зборовите „5 календарски денови“.
4. Во Глава IV. НАЧИН, КРИТЕРИУМИ И ПОСТАПКА ЗА ДОДЕЛУВАЊЕ НА ФИНАНСИСКИ СРЕДСТВА членот 5 став 1 се менува и гласи „За утврдување на исполнувањето на критериумите за доделување на финансиски средства од член 2 на овој Правилник, Градоначалникот на Град Скопје формира Комисија за спроведување на постапка за доделување на финансиски средства за програми, проекти и програмски активности во областа на спортот и младите од интерес за Град Скопје, во состав од претседател и 4 члена (во понатамошниот текст: Комисија)“.
5. Во Глава IV. НАЧИН, КРИТЕРИУМИ И ПОСТАПКА ЗА ДОДЕЛУВАЊЕ НА ФИНАНСИСКИ СРЕДСТВА членот 6 став 3 се менува и гласи „Потребната документација, апликантите ја поднесуваат до Комисијата преку Архивата на Град Скопје во затворен плик со назнака: До Сектор за јавни дејности – Комисија за спроведување на постапка за доделување на финансиски средства за програми, проекти и програмски активности во областа на спортот и младите од интерес за Град Скопје“.

6. Во Глава IV. НАЧИН, КРИТЕРИУМИ И ПОСТАПКА ЗА ДОДЕЛУВАЊЕ НА ФИНАНСИСКИ СРЕДСТВА членот 7 став 8 се менува и гласи „Градоначалникот на Град Скопје по предлог на Комисијата донесува Решение за доделување на финансиски средства“.
7. Во Глава IV. НАЧИН, КРИТЕРИУМИ И ПОСТАПКА ЗА ДОДЕЛУВАЊЕ НА ФИНАНСИСКИ СРЕДСТВА членот 8 став 2 се менува и гласи:
„Правните субјекти - здруженија на граѓани, невладини организации, фондации и други правни лица да достават:
а) Пополнета пријава/апликација (пријавата ќе биде објавена на веб-страницата на Град Скопје: www.skopje.gov.mk);

б)  Телефон за контакт, адреса и е-маил адреса;

в)  Копија од Решение за упис во Централен регистар на Република Северна Македонија;
г) Копија од Тековна состојба за регистрирана дејност не постара од шест месеци, издадена од Централен регистар на Република Северна Македонија;

д)  Потврда за отворена и активна жиро сметка со банката;

ѓ) Програма и финансиски план за реализација на спортски и младински програми, проекти, програмски активности и манифестации;

е) Решение за вршење дејност спорт, издадено од Агенцијата за млади и спорт (за спортските клубови);

ж) Референтна листа за претходно организирани и реализирани програми, проекти, програмски активности и манифестации во последните 10 (десет) години.

8. Во Глава V. ОБЛАСТИ ЗА УЧЕСТВО НА АПЛИКАНТИТЕ членот 9 став 1 се менува и гласи „Градот Скопје ќе додели финансиски средства за спортски и младински програми, проекти и програмски активности, во следниве области:“.
9. Во Глава V. ОБЛАСТИ ЗА УЧЕСТВО НА АПЛИКАНТИТЕ  членот 9 став 1 алинеја 7 се менува и гласи „Поттикнување на младите за учество во спортски и рекреативни активности со акцент на негување здрави животни навики;“.
10. Во Глава VI. БОДОВНИ КРИТЕРИУМИ членот 10 став 1 се менува и гласи „Бодовните критериуми за доделување на финансиски средства во областа на спортот и младите од интерес за Град Скопје се утврдени на следниот начин:“.
11.  Во Глава VI. БОДОВНИ КРИТЕРИУМИ Табелата со критериуми и бодови се менува и гласи:
	
Критериум
	Бодови

	1
	Вреднување на постигнати меѓународни резултати на спортските субјекти, како промоција и насочување на младите во спортот 
	0 – 25

	2
	Креативност и иновативност во идеите на предложените програми, проекти и програмски активности во областа на спортот и младите
	0 – 20

	3
	Придонес на програмата, проектот и програмската активност за остварување на целите од интерес за Град Скопје, за поддршка на спортот и рекреацијата, младите и младинското дејствување во Скопје
	0 – 15

	4
	Одржливи резултати и ефекти од програмите, проектите и програмските активности, како и очекувани промени кај младите по завршување на истите
	0 – 15

	5
	Капацитет и искуство во водење и реализација на претходни слични програми, проекти и програмски активности
	0 – 15

	6
	Отвореност, достапност и учество на што поголем број на млади во предвидените програми, проекти и програмски активности
	0 – 10

	Максимален број бодови за освојување по сите критериуми е 100


12. Во член 11 став 1 алинеја 3 се менува и гласи „не се донесе Решение за доделување на финансиски средства по доставување на предлогот од Комисијата“.


II. Овој правилник влегува во сила со денот на донесувањето.

Број 08 - 12176/1 
       Градоначалник на Град Скопје

01.12.2023 година
                   Данела Арсовска
   Скопје

